
 

¿QUE SON AS 

ENFERMIDADES

 INFLAMATORIAS 

INTESTINAIS?

A enfermidade de Crohn é unha 

enfermidade inflamatoria intestinal 

crónica de causa non totalmente 

determinada que pode danar calquera 

tramo do tracto dixestivo, desde a boca ata 

o ano. A súa presenza é máis frecuente na 

rexión ileocecal, no íleo terminal (parte 

final do intestino delgado) e no cego (parte 

final do colon). A enfermidade de Crohn ten 

carácter sistémico: pode afectar o sistema 

d i x e s t i v o  e  o u t r a s  l o c a l i z a c i ó n s  

(articulacións, pel, boca, ollos, etc.), as 

d e n o m i n a d a s  m a n i f e s t a c i ó n s  

extraintestinais (MEI) da enfermidade.

A enfermidade de Crohn caracterízase por 

afectar todas as capas da parede intestinal, 

é dicir,  todo o grosor do intestino. Isto 

pode condicionar a aparición dun 

estreitamento do intestino (estenose) e 

mesmo, en ocasións, a súa completa 

oclusión.

Que é ASSEII? 

É unha asociación sen ánimo de lucro, 

plural, aberta e participativa, cuxa maior 

preocupación é a defensa dos dereitos 

humanos e a calidade de vida das persoas 

que padecen enfermidade inflamatoria 

intestinal e/ou ostomizadas, así como a dos 

familiares, coidadoras e coidadores e 

amizades...

E-mail: 

Web:

 digestivo.pontevedra@gmail.com

info@asseii.com

 www.asseii.com

Facebook: www.facebook.com/asseii

Para conseguir estes obxectivos é necesario 

tomar a medicación de forma continuada e, 

ao tratarse de enfermidades crónicas, o 

tratamento é para toda a vida.

É importante que sexamos constantes na 

devandita toma.

Non esquezamos que o obxectivo do 

tratamento é mellorar a calidade de vida, o 

cal implica poder realizar as nosas 

actividades diarias e intentar alcanzar un 

nivel de saúde óptimo.

Unha boa calidade de vida pódese 

conseguir se se seguen os consellos do 

equipo sanitario e co apoio da familia, das 

amizades e doutras persoas afectadas por 

EII.

A colite ulcerosa é unha enfermidade 

inflamatoria intestinal de tipo crónico e de 

causa non totalmente determinada que 

afecta exclusivamente o colon (intestino 

groso). Habitualmente comeza no recto 

(tramo final do tubo dixestivo) e, polo xeral, 

esténdese de maneira continua e simétrica 

a outros segmentos do colon (colon 

ascendente, colon transverso e colon 

descendente).

¿ Q U E  S O N  A S  E N F E R M I D A D E S  

INFLAMATORIAS INTESTINAIS? 

As enfermidades inflamatorias intestinais 

(EII) son un conxunto de enfermidades 

crónicas, de causa descoñecida, que 

afectan o aparello dixestivo. Divídense na 

enfermidade de Crohn (EC) e na colite 

ulcerosa (CU).

Esta inflamación intestinal provoca 

síntomas coma dor abdominal, diarrea, 

sangrado rectal, perda de peso, etc. 

Nalgunhas persoas pódense producir 

manifestacións fóra do tubo dixestivo, 

sobre todo na pel, nos ollos e nas 

articulacións.

As EII maniféstanse mediante brotes 

agudos, que poden alternar con períodos 

asintomáticos. Existen tratamentos que 

permiten controlar os brotes e outros que 

intentan (e moitas veces conseguen) evitar 

que estes aparezan, polo que se diminúen 

a s  c o m p l i c a c i ó n s ,  o s  i n g r e s o s  

hospitalarios, a realización de probas 

innecesarias ou mesmo a necesidade de 

cirurxía.

Do mesmo xeito que a enfermidade de 

Crohn, a colite ulcerosa ten carácter 

sistémico e pode afectar, ademais, outras 

partes do corpo (pel,  boca, ollos, 

articulacións, etc.), aínda que con menor 

frecuencia que no caso da enfermidade de 

C r o h n .  E s t e  t i p o  d e  a l t e r a c i ó n s  

( d e r m a t o l ó x i c a s ,  o f t a l m o l ó x i c a s ,  

reumatolóxicas, etc.) coñécense en 

c o n x u n t o  c o m a  m a n i f e s t a c i ó n s  

extraintestinais (MEI).

A colite ulcerosa caracterízase por afectar 

unicamente a capa máis interna do 

intestino groso, a mucosa, polo que é 

menos frecuente a  aparición dun 

estreitamento do intestino (estenose) ou a 

presenza de fístulas en comparación coa 

enfermidade de Crohn. Con todo, si causa 

unha excesiva presenza de moco, sangue e 

úlceras de distintos tamaños na superficie 

interna intestinal. Polo xeral, as úlceras son 

d e  p e q u e n o  t a m a ñ o ,  r e d o n d a s  e  

superficiais,  pero poden chegar a 

estenderse e formar pontes mucosas con 

acumulación de células inflamatorias. 

Cando as úlceras cicatrizan poden 

orixinarse unhas estruturas ou masas de 

tecido pequenas e múltiples sobre a 

superficie da parede do intestino 

(pseudopólipos).

https://educainflamatoria.com/


